REPUBLIKA E SHQIPERISE

KOMISIONERI PER TE DREJTEN E INFORMIMIT DHE MBROJTJEN E
TE DHENAVE PERSONALE
DREJTORIA E PERGJITHSHME PER TE DREJTEN E INFORMIMIT
DREJTORIA E VLERESIMIT TE ANKESAVE

Nr. 1183/5 Prot. Tirané, mé 03.12.2024

VENDIM
Nr. 32, daté 03.12.2024
PER
URDHERIMIN E AUTORITETIT PUBLIK

Né mbéshtetje té nenit 23 té Kushtetutés sé Republikés sé Shqipérisé, nenit 9/1, pikés 3
dhe 5 té nenit 24 té ligjit nr. 119/2014 “Pér té drejtén e informimit”, i ndryshuar,

KONSTATOVA SE:

Ankuesi, z. (né vijim “Ankuesi”), ka depozituar prané Zyrés sé
Komisionerit pér té Drejtén e Informimit dhe Mbrojtjen e té Dhénave Personale (né vijim
“Komisioneri”), ankesén e regjistruar me nr. 1183 prot., daté 03.05.2024, me objekt
“Ankim ndaj refuzimit pér dhénie informacioni dhe kopje té dokumenteve zyrtare”, kundér
Autoritetit Publik/Bordi i Mbikéqgyrjes Publike (né vijim “Autoriteti Publik™).

Ankuesi, né cilésiné e kérkuesit, népérmjet shkresés daté 12.04.2024, ka kérkuar t’i
vendoset né dispozicion informacioni/dokumentacioni né lidhje me:

1. Procesverbalin e mbajtur né takimin e datés 09.04.2024.

2. Né mbéshtetje t& Kodit t¢ Procedurés Administrative, kérkojmé informacion mbi
bazén ligjore lidhur me kérkesén tuaj gé takimi té béhej i regjistruar né audio.

3. Faturén qé vérteton pronésiné e pajisjes regjistruese nga BMP.

4. Certifikimin e pajisjes nga organet e ngarkuara nga ligji.

Autoriteti Publik, me shkresén nr. 101 Prot., daté 29.04.2024, ka kthyer pérgjigje né lidhje
me kérkesén pér informacion duke sgaruar se: “...né zbatim té kérkesave té kuadrit ligjor
dhe rregullator né fuqi, si dhe ligjit pér té drejtén e informimit té cilit ju i referoheni, ju
béjmé me dije se informacioni i kérkuar nuk éshté subjekt i kétij ligji. Bordi i Mbikqyrjes
Publike (BMP) zbaton dhe vepron né pérputhje me programin e transparencés, njé

program institucional i transparencés, né té cilin pércaktohen kategorité e informacionit
qé behen publike, té cilat ju mund t’i aksesoni lehtésisht né fagen zyrtare té institucionit
népérmjet linkut https://bmp.al/transparenca/...”

Pas pérgjigjes sé sipércituar, ankuesi i &shté drejtuar Zyrés sé Komisionerit, me ankesén
e cituar si mé sipér, duke kérkuar ushtrimin e kompetencave gé i njeh ligji pér rastet e
refuzimit t& dhénies sé informacionit, si dhe urdhérimin e dhénies sé informacionit/
dokumentacionit nga Autoriteti Publik.

Komisioneri, pas shqyrtimit paraprak té ankesés, bazés ligjore dhe rrethanave té faktit té
paragitura né té, vlerésoi se ankesa pérmbush kriteret formale ligjore, té pércaktuara né
nenin 24 té ligjit nr. 119/2014 “Pér té drejtén e informimit”, i ndryshuar (n€ vijim “LDI”).
Né pérputhje me nenin 10 té ligjit nr. 44/2015 “Kodi i Procedurave Administrative i
Republikés sé Shqipéris€”, i cili parashikon: “Organi publik siguron qé té gjitha palét
dhe persona té tjeré té pérfshiré né proceduré té jené né gjendje té ndjekin dhe té mbrojné
té drejtat dhe interesat e tyre ligjoré né ményré sa mé efektive dhe té lehté té jeté e
mundur”, Komisioneri népérmjet shkresés nr. 1183/1 prot., daté 21.05.2024, ka kérkuar
nga Autoriteti Publik géndrimin né lidhje me pretendimet e ngritur né ankesén objekt
shqyrtimi.

NEé vijim, Autoriteti Publik, ka kthyer pérgjigje népérmjet shkresés me nr. 127 prot., daté
24.05.2024, regjistruar prané Zyrés sé Komisionerit me nr. 1183/2 prot., daté 28.05.2024,
duke parashtruar se: “..informacioni i kérkuar prej palés sé kontrolluar/subjekti
ankimues, né zbatim té ligjit nr. 119/2014 “P&r té drejtén e informimit”, i ndryshuar,
éshté pjesé e procesit té kontrollit pér sigurimin e cilésisé dhe né vlerésimin toné cenon
mbarévajtjen e procedurave té procesit té inspektimit. Gjithashtu, po né mbéshtetje té
ligjit té sipércituar dhe ligjit nr. 9887, daté 70.03.2008 “Pér mbrojtjen e té dhénave
personale”, i ndryshuar, njé pjesé e informacionit cenon té dhénat personale, si dhe
sekretin profesional té garantuar nga ligji.

Pér mé shumé, bazuar né shkresén e Bordit té Mbikéqgyrjes Publike (né vijim BMP), me
nr. 101 Prot., daté 29.04.2024, prané audituesit ligjor/subjektit ankimues éshté duke u
realizuar procesi i kontrollit té sigurimit té cilésisé. Né zbatim té shkronjés “¢” ¢& nenit
17 té rregullores nr. 7/2018 e kontrollit té cilésisé, e ndryshuar, éshté koordinuar mes
paléve takimi i datés 09.04.2024 me objekt diskutimin e draft raportit té kontrollit té
cilésisé. Gjaté kétij takimi, palés sé kontrolluar/subjektit ankimues i éshté sqaruar se né
zbatim té shkronjés “d” € nenit 17 té rregullores nr. 7/2018 té kontrollit té cilésisé, e
ndryshuar, takimi dhe diskutimet e realizuara mund té dokumentohen né formé té
regjistruar né pajisjen e regjistrimit t¢ BMP, si njé e drejté e palés, me miratimin e
shkruar nga audituesi ligjor, subjekt kontrolli, pér géllime té kontrollit té brendshém té
cilésisé. Pala e kontrolluar/subjekti ankimues nuk ka dakordésuar lidhur me regjistrimin
e takimit dhe pér kété arsye kontrolluesi ka vijuar me mbajtjen né formé té shkruar té
minutave té takimit, minuta té cilat jané ndérpreré nga kontrolluesi, pasi pala e
kontrolluar/subjekti ankimues nuk ka pranuar té diskutojé lidhur me draft-raportin e
kontrollit pér sigurimin e cilésisé té audituesit ligjor, por ka vijuar me diskutime jashté

objektit té kétij takimi. Pér kété arsye, kontrolluesi ka ndérpreré takimin dhe ka béré me
dije palén e kontrolluar/subjektin ankimues mbi té drejtén e tij pér té ndjekur té gjitha
hallkat e ankimit administrativ ndaj procesit té kontrollit t& sigurimit té cilésisé, né
pérputhje me kuadrin ligjor dhe rregullator né fuqi, té publikuar né fagen e BMP né
seksionin e legjislacionit si edhe né seksionin pérkatés té programit té transparenceés.
Pavarésisht dhe sa mé sipér, vlerésojmé se dhénia e informacionit kérkuar né datén
12.04.2024, kufizohet nga shkronja “¢” e pikés 2 dhe pika 3 e nenit 17 té ligjit
nr.119/2014 “Pér té drejtén e informimit”, i ndryshuar...

Déshirojmé té theksojmé se palés sé kontrolluar/subjekti ankimues do t’i vihet né
dispozicion dokumentacioni pérkatés gé lidhet me procedurat e kontrollit té sigurimit té
cilésisé, né zbatim té kérkesave té legjislacionit pérkatés pér té drejtén e informimit dhe
mbrojtjen e té dhénave personale, né pérfundim té kézij procesi...”

Ankuesi, me shkresén e regjistruar prané Zyrés sé Komisionerit me nr. 1183/3 Prot., daté
12.08.2024, ka vijuar me ankimin duke parashtruar se nuk ka marré asnjé pérgjigje nga
Autoriteti Publik.

Né kéto kushte, né ndjekje té procedurave pér shgyrtimin administrativ té ¢éshtjes, me
géllim marrjen e njé vendimi té drejté dhe objektiv, né zbatim té nenit 24/3 té€ LDI, né té
cilin parashikohet se: ““...me marrjen e ankesés, Komisioneri pér té Drejtén e Informimit
dhe Mbrojtjen e té Dhénave Personale ... kur e sheh té nevojshme, zhvillon njé seancé
dégjimore publike me pjesémarrjen e paléve”, bazuar dhe né nenin 87 té ligjit nr. 44/2015
“Kodi i Procedurave Administrative i Republikés sé Shqipérisé”, népérmjet shkresés
nr.1183/4 prot., daté 11.10.2024, Komisioneri ftoi palét né njé seancé dégjimore. Seancé
kjo e cila me dakordésiné e paléve u zhvillua né datén 07.11.2024 me prezencén e
ankuesit dhe pérfagésuesve té Autoritetit Publik.

Gjaté seancés dégjimore, ankuesi rikonfirmoi géndrimin e reflektuar né ankesén e
paraqitur. Pérfagésuesit e Autoritetit Publik rikonfirmuan géndrimin e mbajtur né
shkresén nr. 127 prot., daté 24.05.2024, regjistruar prané Zyrés sé Komisionerit me
nr.1183/2 prot., daté 28.05.2024, shkresé kjo e cila u vendos né dispozicion edhe té
ankuesit, si subjekt i interesuar pér kété proceduré, pasi rezultoi se nuk kishte marré dijeni
mé paré.

Pas konsultimit té legjislacionit té posacém, dokumentacionit té administruar gjaté
hetimit administrativ, Komisioneri vleréson se argumentet e parashtruara nga Autoriteti
Publik, pér ankesén objekt shqyrtimi, nuk jané plotésisht né pérputhje me dispozitat dhe
parimet e LDI.

Komisioneri konstaton se, Autoriteti Publik né ményré té pérmbledhur ka kthyer njé
pérgjigje népérmjet shkresés me nr. 127 prot., daté 24.05.2024, pér té gjitha kérkesat pér
informacion té depozituara nga ankuesi, por, nuk ka béré njé analizé té miréfillté pér
secilén nga pikat e kérkuara, né kundérshtim kjo me LDI, si dhe shkresén nr. 1183/1 Prot.,
daté 21.05.2024 té Zyrés sé Komisionerit , ku ndér té tjera éshté kérkuar: “...géndrimi né
lidhje me pretendimin e ngritur nga ankuesi, si dhe sqgarime pér disponimin e
informacionit/dokumentacionit té kérkuar pér secilén nga pikat e kérkeseés...”

Megjithaté, duke analizuar pérgjigjen e Autoritetit Publik me nr. 127 prot., daté
24.05.2024, Komisioneri konstaton se ky i fundit ka vendosur né dispozicion
informacionin né lidhje me pikén 2 té kérkesés objekt shqyrtimi, ku konkretisht ka sqaruar
se: “..Gjaté kétij takimi, palés sé kontrolluar/subjektit ankimues i shté sgaruar se né
zbatim té shkronjés “d” 8 nenit 17 té rregullores nr. 7/2018 té kontrollit té cilésisé, e
ndryshuar, takimi me diskutimet e realizuara mund té dokumentohen né formé té
regjistruar né pajisjen e regjistrimit t¢ BMP, si njé e drejté e palés, me miratimin e
shkruar nga audituesi ligjor, subjekt kontrolli, pér géllime té kontrollit té brendshém té
cilésisé ”. Né kété ményré, Autoriteti Publik ka pérmbushur detyrimin né lidhje me pikén
2 té kérkesés pér informacion, objekt shqyrtimi. Né kéto kushte, duke gené se ky detyrim
éshté pérmbushur, Komisioneri vleréson se ky kérkim duhet rrézuar.

Ndérkohé, pér sa mund té vérehet, rezulton se pér pjesén tjetér Autoriteti Publik ka
refuzuar vénien né dispozicion té dokumentacionit té kérkuar me argumentet se:
“...informacioni i kérkuar prej palés sé kontrolluar/subjekti ankimues, né zbatim té ligjit
nr. 119/2014 “Pér té drejtén e informimit”, i ndryshuar, €shté pjesé e procesit té kontrollit
pér sigurimin e cilésisé dhe né vlerésimin toné cenon mbarévajtjen e procedurave té
procesit té inspektimit. Gjithashtu, po né mbéshtetje té ligjit t& sipércituar dhe ligjit
nr.9887, daté 70.03.2008 “Pér mbrojtjen e té dnénave personale”, i ndryshuar, njé pjesé
e informacionit cenon té dhénat personale, si dhe sekretin profesional té garantuar nga
ligji.

Pér mé shumé, bazuar né shkresén e BMP me nr. 101 Prot., daté 29.04.2024, prané
audituesit ligjor/subjektit ankimues éshté duke u realizuar procesi i kontrollit té sigurimit
té cilésisé...

Pavarésisht dhe sa mé sipér, vlerésojmé se dhénia e informacionit kérkuar né datén
12.04.2024, kufizohet nga shkronja “¢” e pikés 2 dhe pika 3 e nenit 17 té ligjit

)

nr.119/2014 “Pér té drejtén e informimit”, i ndryshuar...’

Né analizé té kétyre argumentave, Komisioneri vleréson se dokumentacioni i kérkuar né
pikén 1 té kérkesés objekt shqyrtimi, pavarésisht se né parim pérbén informacion publik
né kuptim té pikés 2 té nenit 2 té LDI, né rastin konkret, kufizohet né pérputhje me
shkronjén “¢” té pikés 2 t€ nenit 17, t€ kétij ligji, né té cilin parashikohet se: “2. E drejta
e informimit kufizohet né rast se éshté e domosdoshme, proporcionale dhe nése dhénia e
informacionit shkakton njé dém té garté dhe té réndé ndaj interesave té€ méposhtém: ... “¢c)
mbarévajtjen e procedurave té inspektimit dhe auditimit té autoriteteve publike”.

Né kéto kushte, argumentat e parashtuara nga Autoriteti Publik pér kété piké té kérkesés
konsiderohen té bazuara ligjérisht. Rrjedhimisht, duke qené se Autoriteti Publik
rikonfirmoi edhe gjaté seancés dégjimore gé é&shté ende né proces inspektimi,
Komisioneri vleréson se pika 1 e kérkesés objekt shqyrtimi, bazuar né dispozitén e
sipércituar duhet rrézuar.

Né lidhje me pikat 3 dhe 4 té kérkesés objekt shqyrtimi, Komisioneri vleréson se
argumentat e sipércituara té Autoritetit Publik né lidhje me kéto pika nuk mund té
géndrojné pasi, ky dokumentacion nuk éshté pjesé e procedurave té inspektimit dhe nuk
mund té ndikojé né mbarévajtjen e tij. Rrjedhimisht, Komisioneri vleréson se ky

dokumentacion pérbén informacion publik bazuar né pikén 2, té nenit 2, té LDI sipas té
cilés: “informacion publik” konsiderohet ¢do e dhéné e regjistruar né ¢farédo lloj forme
dhe formati, gjaté ushtrimit té funksionit publik pavarésisht nése éshté pérpiluar ose jo
nga Autoriteti Publik”. Autoriteti Publik duhet ta vendosi até né dispozicion té kérkuesit
né pérputhje me pikén 6 t€ nenit 17 t& ligjit té sipércituar, sipas té cilés: “Nése kufizimi
prek vetém njé pjesé té informacionit té kérkuar, pjesa tjetér nuk i refuzohet kérkuesit.
Autoriteti publik tregon garté pjesét e dokumentacionit pérkatés gé jané refuzuar, si dhe
né bazé té cilés piké té kétij neni éshté béré ky refuzim”.

Né shkronjén “a” té pikés 1 t&€ nenit 2 t€ LDI parashikohet se: “Autoritet publik” éshté ¢do
organ administrativ i parashikuar né legjislacionin né fuqi pér procedurat
administrative, organet ligjvénése, gjyqésore dhe ato té prokurorisé sé ¢do niveli, organet
e njésive té geverisjes vendore té ¢do niveli, organet shtetérore dhe entet publike, té
krijuara me Kushtetuté ose me ligj . Né kuptim té kétij parashikimi, Bordi i Mbikéqyrjes
Publike éshté Autoritet Publik dhe subjekt i LDI, pér rrjedhojé detyrohet pér zbatimin e
tij, duke garantuar njohjen e publikut me informacion né kuadér té transparencés.

Pér té mundésuar realizimin e objektit dhe géllimit té tij, LDI, né nenin 1 pércakton se:
“1. Ky ligj rregullon té drejtén e njohjes me informacionin gé prodhohet ose mbahet nga
autoritetet publike. 2. Rregullat e parashikuara né kété ligj kané pér géllim garantimin e
njohjes sé publikut me informacion, né kuadér té ushtrimit té té drejtave dhe lirive té
individit né praktiké, si dhe té formimit t& piképamjeve pér gjendjen e shtetit e té
shogérisé. 3. Ky ligj ka pér géllim edhe nxitjen e integritetit, té transparencés e té
pérgjegjshmérisé sé autoriteteve publike.

Si pérfundim, Komisioneri thekson se, LDI ka pér géllim té nxisé pérforcimin e
integritetit, transparencés e pérgjegjshmérisé sé autoriteteve publike dhe ¢do subjekti qé
ushtron funksione publike.

Ndérkohé pika 3, e nenit 3 e LDI parashikon se: “Cdo person ka té drejté té njihet me
informacionin publik, népérmjet dokumentit origjinal ose duke marré njé kopje té tij né
formén ose formatin gé mundéson akses té ploté né pérmbajtjen e dokumentacionit”.

E drejta pér informim éshté njé prej té drejtave themelore té njeriut, e parashikuar né
nenin 23 té Kushtetutés sé Republikés sé Shqipérisé. Kjo e drejté duhet paré e lidhur
ngushté me parimin e transparencés dhe llogaridhénies, si njé shtyllé tjetér themelore e
shtetit té sé drejtés. Funksionimi i tyre do té ishte né interesin e té dy paléve.

PER KETO ARSYE

Bazuar né shkronjat b), c) dhe ¢) té pikés 5 té nenit 24, nenit 25 té ligjit nr. 119/2014 “Pér
té drejtén e informimit”, i ndryshuar, shkronjén a) té pikés 1 té nenit 18 té ligjit nr. 49/2012
“Pér organizimin dhe funksionimin e gjykatave administrative dhe gjykimin e
mosmarréveshjeve administrative”, i ndryshuar,

VENDOSA:

1. Pranimin e pjesshém té ankesés sé z. , me nr. 1183 prot., daté
03.05.2024, ndaj Autoritetit Publik, Bordi i Mbikéqyrjes Publike, me objekt “Ankim
ndaj refuzimit pér dhénie té informacionit dhe kopje té dokumenteve zyrtare”.

2. Urdhérimin e Autoritetit Publik, pér vénien né dispozicion té dokumentacionit sipas
pikés 3 dhe 4 té kérkesés pér informacion daté 12.04.2024, konkretisht: (“3. Faturén
gé vérteton pronésiné e pajisjes regjistruese nga BMP. 4. Certifikimin e pajisjes nga
organet e ngarkuara nga ligji. ), duke respektuar kufizimet né pérputhje me pikén 6
t€ nenit 17 t€ ligjit nr. 119/2014 “Pér t€ drejtén e informimit”, i ndryshuar, brenda
datés 11.12.2024.

3. Rrézimin e ankesés pér pikén 1 dhe 2 té kérkesés pér informacion daté 12.04.2024,
konkretisht: (1. Procesverbalin e mbajtur né takimin e datés 09.04.2024. 2. Né
mbéshtetje té Kodit t¢ Procedurés Administrative, kérkojmé informacion mbi bazén
ligjore lidhur me kérkesén tuaj qé takimi té béhej i regjistruar né audio.)

4. Kundér kétij vendimi palét kané té drejtén e ankimit né Gjykatén Administrative
Tirané, brenda 45 ditéve nga marrja dijeni, sipas nenit 25 té ligjit nr. 119/2014
“Pér t€ drejtén e informimit”, i ndryshuar.

5. Ky vendim u shpall sot né daté 03.12.2024.

KOMISIONERI

Besnik Dervishi

